
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Կարգավորման ենթակա խնդիրը.
Հայաստանի Հանրապետության կառավարության ««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ ու լրացումներ և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու մասին» որոշման նախագծի (այսուհետ՝ Նախագիծ) ընդունումը պայմանավորված է ՀՀ վարչապետի ս.թ. փետրվարի 2-ի N 02/16.10/2637-2022 հանձնարարականի կատարման՝ ՀՀ պետական եկամուտների կոմիտեում (այսուհետ՝ Կոմիտե) ներդրված Կշեռքների կենտրոնացված համակարգ»-ի վերակազմավորման և արդիականացման խորհրդատվական ծառայությունների ձեռքբերման, Կոմիտեի համար պաշտոնական կայքէջի ներդրման խորհրդատվական ծառայությունների ձեռքբերման (առկա կայքէջի փոփոխությունը պայմանավորված է Կոմիտեի ռազմավարական ծրագրով սահմանված` հասարակության հետ դինամիկ հետադարձ կապի հնարավորությունների ընդլայնման ապահովան անհրաժեշտությամբ), Կոմիտեի համար սերվերային համակարգի ձեռքբերման, 2 հատ արագագործ ցանցային կոմուտատորների ձեռքբերման, Կոմիտեի համար «ՀՀ արտաքին առևտրի ազգային մեկ պատուհան և ՍԷԿՏ համակարգերի ինտեգրումն ապահովող միջանկյալ ավտոմատացված տեղեկատվական համակարգի» ներդրման խորհրդատվական ծառայությունների  ձեռքբերման, «Ոչ ռեզիդենտ ԱԱՀ վճարողների համար ՀՀ ՊԵԿ էլեկտրոնային ԱԱՀ (e-VAT)» համակարգի ներդրման խորհրդատվական ծառայությունների  ձեռքբերման, «Ինքնաշխատ ծանուցման համակարգ» միջոցառման շրջանակում ՀՀ պետական եկամուտների կոմիտեի կարիքների համար ինքնաշխատ ծանուցման համակարգում ռիսկայնության գնահատման նոր չափանիշների ծրագրավորման և ներդրման ծառայությունների ձեռքբերման, «Եվրասիական տնտեսական միության օրենսդրության համաձայն, որպես էքսպրես-բեռ փոխադրողի կողմից տեղափոխվող և օրենսդրությամբ սահմանված էքսպրես-բեռների համար ապրանքային հայտարարագրի կամ էքսպրես-բեռների համար ուղևորային մաքսային հայտարարագրի կիրառությամբ հայտարարագրվող ապրանքների հայտարարագրման» ավտոմատացված տեղեկատվական համակարգի ներդրման խորհրդատվական ծառայությունների ձեռքբերման, Կոմիտեի համար սարքերի  ձեռքբերման, Կոմիտեի մի շարք վարչական տարածքներում կառուցման և վերանորոգման աշխատանքների իրականացման, ինչպես նաև Հարավային մաքսատուն-վարչության Մեղրիի մաքսային կետ-բաժնի արդիականացման և վերակառուցման ծրագրի իրականացման նախագծով նախատեսնված ֆիզիկական անձին պատկանող 0.14484 հա հողամասի ձեռքբերման անհրաժեշտությամբ։

2. Ընթացիկ իրավիճակը և իրավական ակտի ընդունման անհրաժեշտությունը․
ա) Կոմիտեի թվով 6 վարչական շենքերի վերանորոգման աշխատանքներն սկսվել են 2021 թվականին, սակայն մի շարք պատճառներով դրանք ավարտին չեն հասցվել՝ եղանակային պայմանների և ժամանակի սղության պատճառով, քանի որ Արարատյան 90 հասցեում գտնվող Կոմիտեի շինության կապիտալ վերանորոգման համար 20․08․2021թ․ կնքված թիվ ՊԵԿ-ԲՄԱՇՁԲ-21/3 պայմանագրով նախատեսված աշխատանքների համար գումար հատկացվել է 16․11․2021թ․ կնքված թիվ 1 համաձայնագրով,  Դեղատան 3 հասցեում գտնվող վարչական շենքի վերանորոգման համար 25․10․2021թ․ կնքված թիվ ՊԵԿ-ԲՄԱՇՁԲ-21/4 պայմանագրով նախատեսված աշխատանքների համար գումար հատկացվել է 08․11․2021թ․ կնքված թիվ 1 համաձայնագրով, Երևան քաղաքի Կոմիտասի պողոտայի թիվ 35 հասցեում գտնվող վարչական շենքի կիսանկուղային հարկի տարածքում ճաշարանի վերակառուցման համար 29․06․2021թ․ կնքված թիվ ՊԵԿ-ԳՀԱՇՁԲ-2021/2 պայմանագրով նախատեսված աշխատանքների համար գումար հատկացվել է 26․10․2021թ․ կնքված թիվ 1 համաձայնագրով, Երևան քաղաքի Ծովակալ Իսակովի պողոտա թիվ 10 հասցեում գտնվող վարչական շենքի վերանորոգման համար թիվ ՊԵԿ-ԳՀԱՇՁԲ-21/11 պայմանագիրը կնքվել է 28․10․2021թ․-ին, Արևմտյան մաքսատուն-վարչության Երևան քաղաքի, Երևան 42 հասցեում գտնվող վարչական շենքի տարածքի վերանորոգման համար թիվ ՊԵԿ-ԳՀԱՇՁԲ-21/12 պայմանագիրը կնքվել է 29․11․2021թ․-ին և Կոմիտեի Հարավային մաքսատուն-վարչության տարածքում վերանորոգման համար 25․11․2021թ․ կնքված թիվ ՊԵԿ-ՀԲՄ-ԱՇՁԲ-21/1 պայմանագրով նախատեսված աշխատանքների համար գումար հատկացվել է 08․12․2021թ․ կնքված թիվ 1 համաձայնագրով։
Միաժամանակ, 2022 թվականին նախատեսվում է իրականացնել Արևելյան մաքսատուն-վարչության Գոգավան-Պրիվոլնոյեի մաքսային կետ-բաժնի, Բագրատաշենի մաքսային կետ-բաժնի տարածքներում 100 տոննա կշռողականությամբ ավտոմոբիլային կշեռքների կառուցման աշխատանքներ: Հարավային մաքսատուն-վարչության Մեղրիի մաքսային կետ-բաժնի առդիականացման վերակառուցման ծրագրի իրականացման նախագծով՝ մաքսակետ տրանսպորտային միջոցների ելքն ու մուտքն անվտանգ ապահովելու նպատակով նախատեսվում է ընդլայնել տարածքը  ֆիզիկական անձին պատկանող 0.14484 հա հողամասի ձեռքբերմամբ: Ձեռքբերվող հողամասը գտնվում է ՀՀ Սյունիքի մարզի Մեղրի համայնքի Կարճևան բնակավայրում, որը սեփականության իրավունքով պատկանում է քաղաքացի Ալիկ Հովհաննեսի Սարգսյանին: Հողամասը գյուղատնտեսական նպատակային նշանակության է: Համապատասխան արտոնագիր ունեցող անկախ փորձագետի կողմից հողամասը գնահատվել է:
բ) Յուրաքանչյուր պետական գերատեսչության համար առաջնային կարևորություն ունեն հաղորդակցությունը և հետադարձ կապը հանրության հետ: Դրանք կարևոր և շարունակական գործընթացներ են, որտեղ գործիքներն ու տեխնոլոգիաները փոխվում են ժամանակին համընթաց։ Տեղեկատվական տեխնոլոգիաների արագ զարգացմանը զուգահեռ՝ փոխվում են նաև կայքերին առաջադրվող տեխնիկական պահանջները: 
Հաշվի առնելով կառույցի ոլորտային առանձնահատկությունը և կայքից օգտվողների լայն շրջանակը` չափազանց կարևոր է Կոմիտեի պաշտոնական կայքը այնպիսի տեխնիկական հնարավորություններով արդիականացնելը, որոնք ավելի բարենպաստ պայմաններ կստեղծեն թե՛ համակարգի աշխատանքների կազմակերպման, և թե՛ ոլորտի ծառայությունների հետ քաղաքացիների շփման համար:
Անհրաժեշտություն է առաջանում կոմիտեին առնչվող և պաշտոնական կայքում առկա ծառայություններն ու հնարավորությունները հանրության բոլոր շերտերի համար դարձնել հասանելի, գրավիչ և օգտագործման տեսանկյունից մատչելի: Կարևոր է նոր կայքում ապահովել կայքը սպասարկողների համար առավել հարմարավետ գործիքների կիրառում` հնարավորինս կրճատելով քայլերը և փաստաթղթաշրջանառությունը:
Այսպիսով, անհրաժեշտություն է առաջացել փոփոխելու Կոմիտեի պաշտոնական կայքէջը՝ ձեռք բերելով նոր կայքէջի ներդրման խորհրդատվական ծառայություններ: 
Անհրաժեշտ ծառայությունների ձեռքբերման նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն, կազմակերպվել է գնման գործընթաց, որի արդյունքում «Այթիռեսուրսիս» ՍՊԸ-ի հետ 2021 թվականի նոյեմբերի 9-ին կնքվել է ՀՀՊԵԿ-ԲՄԽԾՁԲ-21/1 ծածկագրով պետական գնման պայմանագիր, որի գինը կազմում է 21,000.0 հազ. դրամ:
գ) Կոմիտեում ներդրված Կշեռքների կենտրոնացված համակարգ»-ը ներկայումս աշխատում է որոշակի խափանումներով, ուստի առկա խնդիրների շտկման և համակարգի անխափան աշխատանքն ապահովելու նպատակով անհրաժեշտ է կատարել համապատասխան փոփոխություններ, այն է՝ իրականացնել համակարգի վերակազմավորման և արդիականացման աշխատանքներ: 
Կշեռքների կենտրոնացված համակարգ»-ի վերակազմավորման և արդիականացման խորհրդատվական ծառայությունների ձեռքբերման նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն, կազմակերպվել է գնման գործընթաց, որի արդյունքում Կոմիտեի և «ԷԴԵՍՍԱ» ՍՊԸ-ի միջև 2022 թվականի հունվարի 24-ին կնքվել է ՊԵԿ-ԳՀԽԾՁԲ-21/11 ծածկագրով պետական գնման պայմանագիր: Պայմանագրի գինը կազմում է 30,000.0 հազ. դրամ: 
դ) Արցախի Հանրապետության պետական եկամուտների կոմիտեի էլեկտրոնային կառավարման համակարգի պահուստային կրկնօրինակման բացակայության պատճառով անհնար է դառնում առկա հիմնական համակարգի փոխարինումը անրհրաժեշտ պահին, ինչը կարող է հանգեցնել մի շարք խնդիրների: 
Հնարավոր խնդիրները կարգավորելու համար հրատապ անհրաժեշտություն է առաջացել ձեռք բերելու նոր սերվերային համակարգ, որը կապահովի Արցախի Հանրապետության պետական եկամուտների կոմիտեի էլեկտրոնային կառավարման համակարգերի հետ էլեկտրոնային հարկային հաշիվների և հաշվապահական փաստաթղթերի փոխանակումն ու վավերացումը, ինչպես նաև դրանց վերաբերյալ տեղեկատվության կրկնօրինակումն ու պահպանումը: 
Սերվերային համակարգի ձեռքբերման նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն, կազմակերպվել է գնման գործընթաց, որի արդյունքում «ԴՈՔՍ ՔՈՄՊՅՈՒՏՐ» ՍՊԸ-ի հետ 2021 թվականի մայիսի 19-ին կնքվել է ՊԵԿ-ԷԱՃԱՊՁԲ-21/017-1 ծածկագրով պետական գնման պայմանագիր, որի գինը կազմում է 27,177.93 հազ. դրամ: 
ե) Կոմիտեի կոմպոզիտիվ սերվերային համակարգերը սերվերային ցանցին միացնելու նպատակով անհրաժեշտ են 4 հատ արագագործ ցանցային կոմուտատորներ, որոնցից երկուսն արդեն իսկ առկա են։
Եվս 2 հատ արագագործ ցանցային կոմուտատորների ձեռքբերման նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն, կազմակերպվել է գնման գործընթաց, որի արդյունքում «ԴՈՔՍ ՔՈՄՊՅՈՒՏՐ» ՍՊԸ-ի հետ 2022 թվականի հունվարի 26-ին կնքվել է ՊԵԿ-ԷԱՃԱՊՁԲ-21/112-1 ծածկագրով պետական գնման պայմանագիր։ Պայմանագրի գինը կազմում է 25,066.206 հազ. դրամ:
զ) Ներկայումս Կոմիտեի մաքսային մարմնի միասնական տեղեկատվական համակարգի և Սահմանային էլեկտրոնային կառավարման տեղեկատվական (ՍԷԿՏ) համակարգի միջև ուղղակի փոխգործելիությունը  բացակայում է։ Տվյալների փոխանակումը կազմակերպվում է հաշվետվությունների և առանձնացված կապուղիներով գաղտնագրված տվյալների ֆայլերով փոխանակաման միջոցով, որը տեղի է ունենում որոշակի պարբերականությամբ կամ ծառայողական անհրաժեշտությունից ելնելով։
 «ՀՀ արտաքին առևտրի ազգային մեկ պատուհան և ՍԷԿՏ համակարգերի ինտեգրումն ապահովող միջանկյալ ավտոմատացված տեղեկատվական համակարգի» ներդրման խորհրդատվական ծառայությունների ձեռքբերման նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն, կազմակերպվել է գնման գործընթաց, որի արդյունքում Կոմիտեի և «Դանիամ» ՍՊԸ-ի միջև 2022 թվականի հունվարի 24-ին կնքվել է թիվ-ՊԵԿ-ԳՀԽԾՁԲ-21/13 ծածկագրով պայմանագրիր: Պայմանագրի գինը կազմում է 33,000.0 հազ. դրամ:
է) ՀՀ-ում էլեկտրոնային ծառայություններ մատուցող ոչ ռեզիդենտ կազմակերպությունների համար (Google, Facebook, Booking.com, Netflix, Amazon, Spotify և այլն) անհրաժեշտ է ստեղծել հնարավորինս հարմարավետ և պարզ էլեկտրոնային համակարգ, որը հնարավորություն կտա էլեկտրոնային ծառայություններ մատուցող կազմակերպություններին րոպեների ընթացքում գրանցվել և ներկայացնել անհրաժեշտ հաշվետվությունները և վճարել հարկերը կամ ստանալ վճարման համար անհրաժեշտ ռեկվիզիտները։ Հարկերի վճարումը կիրականացվի կամավորության սկզբունքով՝ ինքնահայտարարագրման համակարգի ներդրման միջոցով։ 
«Ոչ ռեզիդենտ ԱԱՀ վճարողների համար ՀՀ ՊԵԿ էլեկտրոնային ԱԱՀ (e-VAT)» համակարգի ներդրման խորհրդատվական ծառայությունների  ձեռքբերման նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն, կազմակերպվել է գնման գործընթաց, որի արդյունքում Կոմիտեի և «Թիմ Սոլյուշնս» ՓԲԸ-ի միջև 2022 թվականի փետրվարի 8-ին կնքվել է N ՊԵԿ-ՀԲՄ-ԽԾՁԲ-21/1 ծածկագրով պայմանագրիր: Պայմանագրի գինը կազմում է 95,000.0 հազ. դրամ:
	ը) Կոմիտեի ընթացիկ գործունեությունը ապահովելու նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն կազմակերպված գնման ընթացակարգերի արդյունքում կնքված պայմանագրի համաձայն անհրաժեշտ է ձեռք բերել 9 հատ սեղանի համակարգիչ:
թ) Վարչարարության կազմակերպման տեսանկյունից հարկային կամավոր կարգապահության տարրերի զարգացման, մասնավորապես՝ ռիսկի վրա հիմնված հարկային վարչարարության, հարկային անկարգապահությունը կանխելու համար հարկ վճարողներին տեղեկացման և աջակցման գործընթացների ամրապնդման նպատակով անհրաժեշտ է զարգացնել հարկային կարգապահության ռիսկերի գնահատման հիման վրա ծանուցման ինքնաշխատ համակարգերի կիրառությունը: Հարկային կարգապահության ռիսկերի գնահատման և ինքնաշխատ ծանուցման համակարգի ընդլայնումը կնպաստի հարկային կարգապահության բարձրացմանը, հարկային մարմնի կողմից հարկային հսկողության վրա ծախսվող ռեսուրսների (ժամանակ, գումար, աշխատուժ) կրճատմանը, հարկ վճարող-հարկային մարմին շփման նվազման շնորհիվ՝ նաև կոռուպցիոն ռիսկերի նվազմանը:
Միջոցառումը իրականացնելու նպատակով 09.06.2021թ. ՊԵԿ-ԳՀԽԾՁԲ-21/3 ծածկագրով հայտարարվել է ինքնաշխատ ծանուցման համակարգում ռիսկայնության գնահատման նոր չափանիշների ծրագրավորման և ներդրման խորհրդատվական ծառայությունների  ձեռքբերման մրցույթ, որի հաղթող ճանաչվել է «Թիմ Սոլյուշնս» ՓԲ ընկերությունը (պայմանագրի գինը 15,000.0  հազ. դրամ):
12.07.2021թ. կնքված թիվ-ՊԵԿ-ԳՀԽԾՁԲ-21/3 ծածկագրով ՀՀ պետական եկամուտների կոմիտեի կարիքների համար ինքնաշխատ ծանուցման համակարգում ռիսկայնության գնահատման նոր չափանիշների ծրագրավորման և ներդրման աշխատանքների համար գումարը հատկացվում է 30․07․2021թ․ կատարված փոփոխության վերաբերյալ թիվ 1 համաձայնագրով: 
Պայմանագրով սահմանված ժամանակացույցի շրջանակում «Թիմ Սոլյուշնս» ՓԲ ընկերության կողմից մատուցած ծառայությունների շրջանակում 2021 թվականին հատկացվել է 4,902.0  հազ. դրամ գումար: Աշխատանքները ավարտին հասցնելու համար անհրաժեշտ է հատկացնել 10,098.0 հազ. դրամ գումար (15,000.0 - 4,902.0): Համաձայն Պայմանագրով սահմանված ծառայությունների մատուցման ժամանակացույցի՝ ծառայությունների մատուցման վերջնաժամկետը սահմանված է համաձայնագիրը ուժի մեջ մտնելուց հետո 360 օրվա ընթացքում (2022թ. հուլիս): 
 ժ) Կոմիտեի կարիքների համար կազմակերպված նոր «Եվրասիական տնտեսական միության օրենսդրության համաձայն, որպես էքսպրես-բեռ փոխադրողի կողմից տեղափոխվող և օրենսդրությամբ սահմանված էքսպրես-բեռների համար ապրանքային հայտարարագրի կամ էքսպրես-բեռների համար ուղևորային մաքսային հայտարարագրի կիրառությամբ հայտարարագրվող ապրանքների հայտարարագրման» ավտոմատացված տեղեկատվական համակարգի ներդրման խորհրդատվական ծառայությունների գնման գործընթացի արդյունքում 2022 թվականի մարտի 14-ին «Դանիամ» ՍՊԸ-ի հետ կնքվել է թիվ-ՊԵԿ-ԳՀԽԾՁԲ-22/2 ծածկագրով պայմանագիր, որի գինը կազմում է 57,999.996 հազ. դրամ:
Տվյալ նախագծի իրականացման համար հիմք են հանդիսանում Եվրասիական տնտեսական հանձնաժողովի կոլեգիայի համար 158 առ 28․08․2018՝ Փոխադրողի կողմից որպես էքսպրես-բեռ տեղափոխվող ֆիզիկական անձանց անձնական օգտագործման ապրանքների հայտարարագրում՝ ԵՏՄ օրենսդրությամբ սահմանված՝ էքսպրես-բեռների համար ուղևորային մաքսային հայտարարագրի կիրառությամբ և Եվրասիական տնտեսական հանձնաժողովի կոլեգիայի համար 142 առ 28․08․2018՝ Փոխադրողի կողմից որպես էքսպրես-բեռ տեղափոխվող՝ ԵՏՄ օրենսդրությամբ սահմանված մաքսային ընթացակարգերով հայտարարագրման ենթակա ապրանքների հայտարարագրում ԵՏՄ օրենսդրությամբ սահմանված՝ էքսպրես-բեռների համար ապրանքային հայտարարագրի կիրառությամբ որոշումները։
Ըստ վերոնշյալ որոշումների, 01․02․2020-ից պարտադիր պահանջ է թվարկված հայտարարագրերի էլեկտրոնային տեսքերի ներկայացումը։

3. Կարգավորման նպատակը և ակնկալվող արդյունքը․ 
ա) ՀՀ պետական եկամուտների կոմիտեի բնականոն աշխատանքն ապահովելու համար անհրաժեշտ է  ավարտել թվով վեց և 2022 թվականի համար նախատեսված թվով երկու օբյեկտների շինարարական աշխատանքները, որոնց համար անհրաժեշտ է հատկացնել գումար՝ հետևյալ համամասնությամբ․
2021 թվականին սկսված աշխատանքներ՝
1․ Երևան քաղաքի Արարատյան փողոցի թիվ 90 հասցեում գտնվող ՀՀ ՊԵԿ շինության կապիտալ վերանորոգման աշխատանքներ․  (1,620 քմ)
· շինարարական աշխատանքների իրականացման համար անհրաժեշտ գումարը կազմում է 26,703.34 հազ. դրամ,
· տեխնիկական հսկողության ծառայությունների գումարը 128.8 հազ. դրամ,
· հեղինակային հսկողության ծառայությունների գումարը 136.43 հազ. դրամ։
Ընդամենը՝ 26,968.57 հազ. դրամ:
2. ք․ Երևան, Դեղատան 3 հասցեում գտնվող վարչական շենքի վերանորոգման աշխատանքներ․ (314 քմ) 
· շինարարական աշխատանքների իրականացման համար անհրաժեշտ գումարը կազմում է 20,416.64 հազ. դրամ,
· տեխնիկական հսկողության ծառայությունների գումարը 305.77 հազ. դրամ,
· հեղինակային հսկողության ծառայությունների գումարը 107.63 հազ. դրամ։
Ընդամենը՝ 20,830.04 հազ. դրամ:
3. Երևան քաղաքի Կոմիտասի պողոտայի թիվ 35 հասցեում գտնվող վարչական շենքի կիսանկուղային հարկի տարածքում ճաշարանի վերակառուցման աշխատանքներ (6․63 քմ)
 շինարարական աշխատանքների իրականացման համար անհրաժեշտ գումարը կազմում է 1,225.1 հազ. դրամ,
· հեղինակային հսկողության ծառայությունների գումարը 22.8 հազ. դրամ։
Ընդամենը՝ 1,247.9 հազ. դրամ:
4. Երևան քաղաքի Ծովակալ Իսակովի պողոտա թիվ 10 հասցեում գտնվող վարչական շենքի վերանորոգման աշխատանքներ (1,804․80 քմ)
· շինարարական աշխատանքների իրականացման համար անհրաժեշտ գումարը կազմում է 44,571.0 հազ. դրամ,
· տեխնիկական հսկողության ծառայությունների գումարը 840.0 հազ. դրամ,
· հեղինակային հսկողության ծառայությունների գումարը 223.0 հազ. դրամ։
   Ընդամենը՝ 45,634.0 հազ. դրամ:
5. Արևմտյան մաքսատուն-վարչության Երևան քաղաքի, Երևան 42 հասցեում գտնվող վարչական շենքի տարածքի վերանորոգման աշխատանքներ (840․0 քմ)
· շինարարական աշխատանքների իրականացման համար անհրաժեշտ գումարը կազմում է 41,974.2 հազ. դրամ,
· տեխնիկական հսկողության ծառայությունների գումարը 778.0 հազ. դրամ,
· հեղինակային հսկողության ծառայությունների գումարը 258.0 հազ. դրամ։
Ընդամենը՝ 43,010.2 հազ. դրամ:
6. Հարավային մաքսատուն-վարչության տարածքում վերանորոգման աշխատանքներ (365 քմ)
· շինարարական աշխատանքների իրականացման համար անհրաժեշտ գումարը կազմում է 45,102.75 հազ. դրամ,
· տեխնիկական հսկողության ծառայությունների գումարը 676.87 հազ. դրամ,
· հեղինակային հսկողության ծառայությունների գումարը 294.15 հազ. դրամ։
Ընդամենը՝ 46,073.8 հազ. դրամ:
2022 թվականի համար նախատեսված աշխատանքներ՝
1. Արևելյան մաքսատուն-վարչության Գոգավան-Պրիվոլնոյեի մաքսային կետ-բաժնի տարածքում 100 տոննա կշռողականությամբ ավտոմոբիլային կշեռքի  կառուցման աշխատանքներ  (1 հատ)
· շինարարական աշխատանքների իրականացման համար անհրաժեշտ գումարը կազմում է 44,368.9 հազ. դրամ,
· տեխնիկական հսկողության ծառայությունների գումարը 532.6 հազ. դրամ,
· հեղինակային հսկողության ծառայությունների գումարը 159.8 հազ. դրամ։
    Ընդամենը՝ 45,061.3 հազ. դրամ:
2. Արևելյան մաքսատուն-վարչության Բագրատաշենի մաքսային կետ-բաժնի տարածքում 100 տոննա կշռողականությամբ ավտոմոբիլային կշեռքի և ծածկարանի կառուցման աշխատանքներ  (1 հատ)
· շինարարական աշխատանքների իրականացման համար անհրաժեշտ գումարը կազմում է 45,524.1 հազ.  դրամ,
· տեխնիկական հսկողության ծառայությունների գումարը 555.7 հազ. դրամ,
· հեղինակային հսկողության ծառայությունների գումարը 166.7 հազ. դրամ։
Ընդամենը՝ 46,246.5 հազ. դրամ:
Ընդամենը վերոնշյալ աշխատանքների համար անհրաժեշտ գումար՝ 275,072.28 հազ. դրամ:
Հարավային մաքսատուն-վարչության Մեղրիի մաքսային կետ-բաժնի արդիականացման և վերակառուցման ծրագրի իրականացման նախագծով՝ մաքսակետ տրանսպորտային միջոցների ելքն ու մուտքն անվտանգ ապահովելու նպատակով նախատեսվում է ընդլայնել տարածքը  ֆիզիկական անձին պատկանող 0.14484 հա հողամասի ձեռքբերմամբ: Վերջինիս ձեռքբերման համար անհրաժեշտ է 5,105.0 հազ. դրամ:
բ) Նախատեսվում է ապահովել Կոմիտեի պաշտոնական կայքի առավել հարմարավետ և ժամանակակից միջերեսի (ինտերֆեյս) մշակում, նոր տեղեկատվական ռեսուրսների հասանելիության ապահովում, հանրության կողմից Կոմիտեի հետ հարաբերվելու նոր մեխանիզմների մշակում (օրինակ՝ առցանց դիմելու, հարցերին ավտոմատ պատասխանելու հնարավորություն)։ Նախատեսվում է ընդլայնել կայքէջի միջոցով ներկայացվող տեղեկատվության մեխանիզմները և շրջանակը, մասնավորապես՝ տեղադրելով անհրաժեշտ գործիքներից, էլեկտրոնային համակարգերից օգտվելու քայլերը ներկայացնող կարճ տեսանյութեր, հարկերի հաշվարկման հաշվիչներ և այլն։ Նախատեսվում է իրականացնել նաև օգտվողների համար կայքէջի գործիքների և բաժինների տարանջատում՝ ըստ օգտվողի տեսակի։
Վերոնշյալ ծառայությունների ձեռքբերման համար անհրաժեշտ է 21,000.0 հազ. դրամ:
գ) Կոմիտեի ներդրված Կշեռքների կենտրոնացված համակարգ»-ի վերակազմավորման և արդիականացման խորհրդատվական ծառայությունների ձեռքբերման նպատակով, ինչը թույլ կտա ապահովել համակարգի անխափան աշխատանքը: 
Վերոնշյալ ծառայությունների ձեռքբերման համար անհրաժեշտ է 30,000.0 հազ. դրամ:
դ) 	Սերվերային համակարգի ձեռքբերման գործընթացներն ապահովելու և ընթացիկ խնդիրները կարգավորելու համար հարկավոր է ձեռքբերել նոր սերվերային համակարգ, որը կտեղադրվի Կոմիտեի տվյալների մշակման կենտրոնում և կծառայի որպես Արցախի Հանրապետության պետական եկամուտների կոմիտեի էլեկտրոնային համակարգերի պահուստային կրկնօրինակման համակարգ:
	Հարկ է նշել, որ վերը նշված սերվերային համակարգի ձեռքբերման նպատակով ՀՀ կառավարության 2021թ. հուլիսի 15-ի N 1146-Ն որոշմամբ նախատեսվել են ֆինանսական միջոցներ, սակայն 2021 թվականի նոյեմբերի 18-ի «ԴՈՔՍ ՔՈՄՊՅՈՒՏՐ» ՍՊԸ-ն
 N Դ/25824-2021 գրությամբ հայտնել է ֆորսմաժորային իրավիճակի մասին, ըստ որի արտադրողի մոտ (Dell Technologies), Covid 19-ի համաճարակով պայմանավորված, ի հայտ են եկել արտադրական խնդրիներ՝ ուշացնելով ապրանքի մատակարարումը:
	Արդյունքում, տրամադրված գումարը 2021 թվականի ավարտին վերադարձվել է ՀՀ 2021թ. պետական բյուջե:
Սերվերային համակարգի ձեռքբերման համար անհրաժեշտ է 27,177.9 հազ. դրամ: 
ե) Կոմիտեի սերվերային համակարգերի բնականոն աշխատանքը ապահովելու նպատակով, ինչպես նաև ընթացիկ խնդիրները կարգավորելու համար հարկավոր է ձեռք բերել նոր 2  հատ արագագործ ցանցային կոմուտատորներ: Վերջիններիս ձեռքբերման նպատակով համար անհրաժեշտ է 25,066.2 հազ. դրամ: 
զ) «ՀՀ արտաքին առևտրի ազգային մեկ պատուհան և ՍԷԿՏ համակարգերի ինտեգրումն ապահովող միջանկյալ ավտոմատացված տեղեկատվական համակարգի» ներդրման խորհրդատվական ծառայությունների  ձեռքբերման նպատակն է մշակել ու ներդնել ծրագրային և սերվերային միջոցներից կազմված միջանկյալ համակարգ, որը կապահովի ՀՀ ԱԱԾ ՍԷԿՏ և ՀՀ ՊԵԿ ՄՄԱՏՀ համակարգերի միջև փոխգործելիությունը, և դրա արդյունքում հնարավոր կլինի ՀՀ պետական սահմանը հատող անձանց և տրանսպորտային միջոցների սահմանահատումների տվյալները ՍԷԿՏ համակարգ մուտքագրման պահին համադրել Կոմիտեի մաքսային մարմնի տեղեկատվական համակարգի ռիսկերի կառավարման համակարգում տեղայնացված ռիսկի պրոֆիլների հետ։
Վերոնշյալի համար անհրաժեշտ է 33,000.0 հազ. դրամ:
	է) «Ոչ ռեզիդենտ ԱԱՀ վճարողների համար ՀՀ ՊԵԿ էլեկտրոնային ԱԱՀ (e-VAT)» համակարգի ներդրումը հարկ վճարողներին հնարավորություն կընձեռի մի քանի պարզ գործողություններ իրականացնելու արդյունքում էլեկտրոնային եղանակով ինքնահայտարարագրել իրենց ստացած եկամուտները, խնայել իրենց դրամական միջոցները և ժամանակը, քանի որ այն բացարձակ անվճար է լինելու, հարմարավետ և հեշտ օգտագործելի։ Այս համակարգի կիրառումը հնարավորություն կտա հարկ վճարողներին ինքնուրույն իրականացնել իրենց կողմից հաշվետվությունների հանձնումը, ուստի խորհրդատվական, աուդիտորական այլ ընկերություններին դիմելու անհրաժեշտություն չի լինի։  
Վերոնշյալի համար անհրաժեշտ է 95,000.0 հազ. դրամ:
	ը) Կոմիտեի ընթացիկ գործունեությունը ապահովելու նպատակով, «Գնումների մասին» ՀՀ Օրենքի 15-րդ հոդվածի 6-րդ կետի համաձայն կազմակերպված գնման ընթացակարգերի արդյունքում կնքված պայմանագրի համաձայն անհրաժեշտ է ձեռք բերել 9 հատ սեղանի համակարգիչ՝ 4,104.0 հազ. դրամ:
թ) Նախատեսվում է իրականացնել ռիսկերի գնահատման թվով 15 չափանիշների ծրագրավորում և ներդրում հարկային մարմնի տեղեկատվական բազայի  համապատասխան համակարգերում: Միջոցառման նպատակն է կատարելագործել և ընդլայնել ՊԵԿ տեղեկատվական համակարգերում առկա՝ գործարքները հավաստող փաստաթղթերի, հարկային մարմին ներկայացված հարկային հաշվարկների և այլ տեղեկատվության վերլուծության հիման վրա ռիսկային չափանիշներով հարկ վճարողների գնահատման և ինքնաշխատ ծանուցման համակարգը:
Վերոնշյալ ծառայությունների ձեռքբերման համար անհրաժեշտ է 10,098.0 հազ. դրամ` հաշվի առնելով պայմանագրային գնի մի մասի վճարված լինելու հանգամանքը:
ժ) «Եվրասիական տնտեսական միության օրենսդրության համաձայն, որպես էքսպրես-բեռ փոխադրողի կողմից տեղափոխվող և օրենսդրությամբ սահմանված էքսպրես-բեռների համար ապրանքային հայտարարագրի կամ էքսպրես-բեռների համար ուղևորային մաքսային հայտարարագրի կիրառությամբ հայտարարագրվող ապրանքների հայտարարագրման» ավտոմատացված տեղեկատվական համակարգի ներդրման խորհրդատվական ծառայությունների գնման համար անհրաժեշտ է 58,000.0 հազ. դրամ:
Ելնելով վերոգրյալից Նախագծով առաջարկվում է ՀՀ 2022 թվականի պետական բյուջեով նախատեսված Կոմիտեի գծով «1023. Հարկային և մաքսային ծառայություններ» ծրագրի շրջանակներում կատարել միջոցառումների միջև վերաբաշխում՝ 583,623.4 հազ. դրամի չափով:
	Նախագծով Գյումրի քաղաքի Թբիլիսյան խճուղի թիվ 2/14 հասցեում գտնվող արտաքին տնտեսական գործունեության կենտրոնի կառուցման աշխատանքներից նախատեսվող նվազեցումը պայմանավորված է Կոմիտեի զարգացման և վարչարարության բարելավման ռազմավարական ծրագրի առաջնահերթություններից, որոնցին է նաև Երևան քաղաքի ԱՏԳ կենտրոնի կառուցմումը, որի նախագծանախահաշվային փաստաթղթերի կազմման համար 2022 թվականին իրականացվում են նախապատրաստական աշխատանքներ (հաշվի է առնվել Երևան քաղաքում և նրա մերձակայքում տնտեսական գործունեություն իրականցնող սուբեկտների տեսակարար մեծ կշիռը)։
Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:

4. Ակնկալվող արդյունքը՝
Վերոնշյալ առաջնահերթ խնդիրների լուծում, Կոմիտեի պաշտոնական կայքի անխափան աշխատանքի ապահովում, Կոմիտեում ներդրված Կշեռքների կենտրոնացված համակարգ»-ի անխափան աշխատանքի ապահովում, Արցախի Հանրապետության պետական եկամուտների կոմիտեի էլեկտրոնային համակարգերի համար պահուստային կրկնօրինակման ապահովում, սերվերային համակարգերի անխափան աշխատանքի ապահովում, «ՀՀ արտաքին առևտրի ազգային մեկ պատուհան և ՍԷԿՏ համակարգերի ինտեգրումն ապահովող միջանկյալ ավտոմատացված տեղեկատվական համակարգի» ներդրում, «Ոչ ռեզիդենտ ԱԱՀ վճարողների համար ՀՀ ՊԵԿ էլեկտրոնային ԱԱՀ (e-VAT)» համակարգի ներդրում, Կոմիտեի բնականոն գործունեություն, Համակարգի կատարելագործման արդյունքում կբարձրանա հարկային կարգապահության մակարդակի բարձրացում, հարկային հսկողության վրա ծախսվող ռեսուրսների կրճատում, հարկ վճարող-հարկային մարմին շփումների կրճատման շնորհիվ կոռուպցիոն ռիսկերը նվազում, ինչպես նաև Կոմիտեի մի շարք վարչատնտեսական շենքերում առաջացած խնդիրների առաջնահերթ լուծում:

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ՝
1. ՀՀ կառավարության 2021 թվականի օգոստոսի 12-ի թիվ 1323-Լ որոշմամբ հաստատված Հայաստանի Հանրապետության պետական եկամուտների կոմիտեի զարգացման և վարչարարության բարելավման ռազմավարական ծրագրի՝
- 1.1.3 կետ՝  ՊԵԿ սերվերային և օպերացիոն համակարգեր (Միջոցառում՝ Զարգացնել և արդիականացնել ՊԵԿ սերվերային և օպերացիոն համակարգերը, ինչպես նաև օպտիմալացնել տեղեկատվական շտեմարանների կառուցվածքը),
- 2.1.3 կետ՝  Ինքնաշխատ ծանուցման համակարգ (Միջոցառում՝ կատարելագործել և ընդլայնել ՊԵԿ տեղեկատվական համակարգերում առկա՝ գործարքները հավաստող փաստաթղթերի, հարկային մարմին ներկայացված հարկային հաշվարկների և այլ տեղեկատվության վերլուծության հիման վրա ռիսկային չափանիշներով հարկ վճարողների գնահատման և ինքնաշխատ ծանուցման համակարգը),
-  3.1.2. կետ՝ ՊԵԿ աշխատակիցների կենսական օգտագործման ենթակառուցվածքներ (Միջոցառում՝ ՊԵԿ աշխատակիցների ծառայողական պարտականությունների պատշաճ իրականացումն ապահովելու համար կառուցել և արդիականացնել ՊԵԿ աշխատակիցների կենսական օգտագործման ենթակառուցվածքները),
- 3.2.7. կետ` Կշռման կենտրոնացված համակարգ (Միջոցառում՝ մաքսային պահեստներում առկա տրանսպորտային միջոցների կշեռքների, Մեղրի սահմանային անցումային կետի վերակառուցման ծրագրով ներդրվող նոր կշեռքների և մաքսային հսկողության այլ գոտիներում արդիականացման կամ վերազինման արդյունքում տեղադրվող կշեռքների ինտեգրում համակարգին։ Համակարգի ինտեգրում մաքսային այլ ենթահամակարգերի հետ տվյալների փոխանակման, ռիսկերի վերլուծության նպատակով։ Վերլուծական գործիքների ներդրում),
 - 3.2.8 կետ- Էքսպրես-բեռների հաշվառման համակարգ (ՄԻՋՈՑԱՌՈՒՄ՝ նախագծել և ներդնել Էքսպրես-բեռների կառավարման ավտոմատացված համակարգ և այն ինտեգրել մաքսային մարմնի ավտոմատացված այլ համակարգերի հետ),
- 4.1.1 կետ՝ ՊԵԿ կայքէջի արդիականացում (Միջոցառում՝ հանրության և ՊԵԿ փոխգործակցության համար արդյունավետ հարթակ ստեղծելու նպատակով արդիականացնել ՊԵԿ կայքէջը՝ համալրելով հաղորդակցության նոր գործիքակազմով):
	2. Հայաստանի Հանրապետության կառավարության 27․02․2020թ․ թիվ 246-Լ որոշում «Հայաստանի գործարար միջավայրի բարելավման 2020-2023 թվականների միջոցառումների ծրագրին հավանություն տալու մասին» - Հավելվածի 8-րդ կետի 7-րդ ենթակետ՝ «ՀՀ պետական եկամուտների կոմիտեի և ՀՀ ազգային անվտանգության ծառայության կողմից առկա հսկողական գործիքների համատեղ օգտագործում, այդ թվում՝ ՀՀ արտաքին առևտրի ազգային մեկ պատուհանի և ՍԷԿՏ համակարգերի ինտեգրում»:
Հայաստանի Հանրապետության կառավարության 06․05․2019թ․ թիվ 650-Լ որոշում «Հայաստանի Հանրապետության կառավարության 2019-2023 թվականների գործունեության միջոցառումների ծրագիրը հաստատելու մասին» - Հավելված 1-ի 356.8 կետ՝ «ՀՀ պետական եկամուտների կոմիտեի և ՀՀ ազգային անվտանգության ծառայության կողմից առկա հսկողական գործիքների համատեղ օգտագործում, այդ թվում՝ «ՀՀ արտաքին առևտրի ազգային մեկ պատուհանի և ՍԷԿՏ համակարգերի ինտեգրում»:
3. «Ոչ ռեզիդենտ ԱԱՀ վճարողների համար ՀՀ ՊԵԿ էլեկտրոնային ԱԱՀ (e-VAT)» համակարգի ներդրումը ներառված չէ վերոնշյալ փաստաթղթերում։ 
Համակարգի ներդրման հիմքն է 2021 թվականի նոյեմբերի 17-ին ընդունված «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ օրենքը:

6․ Նախագծի մշակման գործընթացում ներգրավված ինստիտուտները և անձինք՝
ՀՀ պետական եկամուտների կոմիտե:
1

